
SHIRIKA LA POSTA TANZANIA.

Kila mwaka tarehe 18 Januari, Bara la Afrika linaungana kusherehekea siku Posta za Afrika (PAPU), ambapo huu ni mwaka wa 46 wa maadhimisho hayo huku tukikumbuka historia, mchango na nafasi ya posta katika kuunganisha mataifa, kukuza biashara na kuhakikisha huduma za kijamii na kiuchumi zinawafikia wananchi wote. Siku hii inaadhimishwa kwa isemayo “Posta: Kuchochea Ushirikiano na Ubunifu ili kuwezesha Biashara Mtandao Jumuishi na Endelevu.” Ambapo kaulimbiu hii inasisitiza mchango wa ushirikiano na ubunifu katika kuendeleza biashara mtandao jumuishi na endelevu, ikithibitisha jinsi sekta ya Posta inavyokuwa kiungo muhimu katika kuhakikisha huduma za kidijitali, e-commerce, na maendeleo ya kijamii vinapatikana kwa kila mwananchi, bila kujali uko wapi nchini.
Shirika la Posta Tanzania (TPC), kama mtoaji mkuu wa huduma za posta ndani ya mipaka ya Tanzania, limekuwa mstari wa mbele kuleta mabadiliko chanya ya kidijiti katika sekta ya posta na biashara mtandao. Miongoni mwa mabadiliko haya ni pamoja na kuanzishwa kwa huduma za malipo ya kidijitali kupitia mitandao mbalimbali ya simu na benki, ambazo zimerahisisha malipo ya bili, huduma za kifedha na biashara mtandaoni. Posta kwa kushirikiana na wafanyabiashara na wajasiriamali imepanua huduma zake za e-commerce kwa kufanikisha uingizaji na usafirishaji wa bidhaa kwa wateja wa ndani na nje ya nchi, kutoka na ushirikiano uliopo kati ya Posta Tanzania na Mashirika mbalimbali ya ndege Duniani.
Kwa kushirikiana na Wizara ya Mawasiliano na Teknolojia ya Habari, Posta imekuwa mstari wa mbele katika kutumia Sera za kitaifa za ICT, upanuzi wa miundombinu ya kidijiti na Anwani za makazi ili kutoa huduma za posta kwa ufanisi, na kwa wakati hivyo kuchochea kasi ya biashara kati ya mnunuzi wa mtandaoni na mtoa huduma. Kutokana na Ushirikiano huo Posta imekuwa ikihakikisha wananchi wa miji mikubwa na vijiji vilivyo mbali wanapata fursa sawa za kushiriki katika uchumi wa kidijitali. Kaulimbiu ya mwaka huu inatilia mkazo mshikamano kati ya wadau wa sekta ya Mawasilino, Teknolojia na Usafirishaji, ambapo Ushirikiano huo umerahisisha upatikanaji wa huduma za posta na biashara mtandao. 
Ushirikiano na Taasisi mbalimbali za Teknolojia ya Mawasiliano umeimarisha uwezo wa Posta katika kufanya utafiti wa kidijitali, uchambuzi wa data na kukuza ujuzi wa kiteknolojia uliowezesha wadau kutumia Posta kwa usafirishaji wa vifurushi na bidhaa zao za kibiashara. Kwa upande mwingine, ushirikiano na wadau wa teknolojia na malipo, pamoja na usimamizi wa TCRA, umeimarisha huduma za kifedha kwa njia ya kidijitali, kuhakikisha usalama wa miamala na kutoa suluhisho la malipo la kisasa linalowezesha wananchi kufanya shughuli zao kwa urahisi. Hii imepanua ujumuishaji wa kifedha, hasa kwa jamii zilizokuwa hazina huduma za kidijitali, na kuongeza fursa kwa wajasiriamali na biashara ndogo za kielektroniki.
Huduma Pamoja Centres ni mfano halisi wa jinsi ubunifu na ushirikiano unavyoweza kuleta huduma karibu na wananchi, kuhakikisha kila mwananchi anapata fursa ya kushiriki kikamilifu katika uchumi wa kidijitali, kwa kuunganisha huduma mbalimbali chini ya paa moja, ambapo kupitia huduma hizo kama vile BRELA ndizo zinazochochea ongezeko la ukuaji wa biashara matandao, na hatimaye kuwezesha maendeleo endelevu, na ukuaji wa pato la mtu mmoja mmoja na Taifa kwa ujumla. 
Katika miaka 46 ya PAPU, historia na mafanikio ya TPC yanaonyesha jinsi posta ilivyobadilika kutoka katika huduma barua na vifurushi pekee hadi kuwa kiungo muhimu katika uchumi wa kidijitali na biashara mtandao. Kupitia maboresho ya kiteknolojia, na serra mbalimbali, Posta imeendelea kuwa mhimili wa maendeleo ya kiuchumi na kijamii, ikihakikisha kwamba kila mwananchi anashirikishwa katika maendeleo ya taifa.
Kaulimbiu ya mwaka huu pia inatukumbusha kwamba mafanikio haya hayapatikani bila mshikamano wa wadau wote, Serikali, Taasisi za elimu, Wajasiriamali, Sekta binafsi, na watumishi wa posta wenye motisha ya kushughulikia mabadiliko. Ni mshikamano huu wa ubunifu, teknolojia, na ushirikiano unaofanikisha biashara jumuishi na endelevu, ukiimarisha ajenda ya kijiografia na kijamii, na kuunda mustakabali wa nchi yenye fursa sawa kwa kila mwananchi.
Hivyo, kadri tunavyoadhimisha Miaka 46 ya PAPU, ni wakati wa kukumbuka historia, kusherehekea mafanikio, na kujipanga kuendeleza mchango wa Posta katika uchumi wa kidijitali, biashara mtandao jumuishi, na maendeleo endelevu. Posta Tanzania inabaki kuwa kiungo muhimu cha huduma, mshikamo wa biashara, na daraja la uunganishaji wa wananchi wote, kuhakikisha hakuna anayebaki nyuma katika dunia ya kidijitali inayokua kwa kasi.
Heri ya siku ya Posta Afrika!
Macrice Daniel Mbodo

